
«Երկաթուղային տրանսպորտի մասին» Հայաստանի Հանրապետության օրենքում  փոփոխություններ և լրացումներ կատարելու մասին» ՀՀ օրենքի նախագծի  վերաբերյալ ՀՀ կառավարության աշխատակազմից  ստացված առաջարկությունների և առարկություենների 

	N
	Առարկության, առաջարկության հեղինակը, ստացման ամսաթիվը, համարը
	Առաջարկության, առարկության  բովանդակությունը 
	Եզրակացություն

	
	ՀՀ կառավարության աշխատակազմ    
	1.           1.  Սույն նախագիծն արդեն երեք անգամ /2008 և 2009թթ.ին/ ներկայացվել է ՀՀ կառավարության աշխատակազմ /ներկայիս հետ ոչ էական տարբերությամբ/ և իրավաբանական վարչության, տարածքային զարգացման և բնապահպանական վարչության բացասական եզրակացություններով դրանք ետ են վերադարձվել: Հիմնական տարբերությունը նախկինում ներկայացված նախագծերի համեմատությամբ այն է, որ ներկայումս ներկայացված նախագծի անցումային դրույթների 3-րդ մասում համապատասխան դրույթ է սահմանվել  առ այն, որ <<մինչև սույն օրենքի ուժի մեջ մտնելը  կառուցված կայարանամիջյան երկաթուղային գծերի օտարման շերտի և պաշտպանական գոտու չափերը սահմանվում են սույն օրենքի պահանջներին համապատասխան` այդ տարածքներում չներառելով երկաթուղային գծի եզրային գծի առանցքից 3.8 մետր և ավելի հետավորության վրա գտնվող,  այլ անձանց  սեփականության իրավունքով պատկանող հողամասերը, ինչպես նաև օրինական  հիմունքներով կառուցված շենք-շինություններով զբաղեցված և այդ շենք-շինությունների  օգտագործման և սպասարկման համար անհրաժեշտ հողամասերը>>:
    Սակայն նշենք, որ վերոնշյալ դրույթի  սահմանումը, ըստ էության, չի լուծում առկա խնդիրները, բացի այդ, վերոնշյալ դրույթի և 10-րդ հոդվածի 2-րդ մասի միջև, փաստացի, հակասություններ են առաջանում: Մասնավորապես, հաշվի առնելով նախագծի 10-րդ հոդվածով սահմանված անցումային դրույթների 2-րդ մասը, ըստ որի՝ համապատասխան սահմանափակումները տարածվելու են սույն օրենքն ուժի մեջ մտնելուց հետո ծագած իրավահարաբերությունների վրա,  ստացվում է այնպես, որ համապատասխան գոտիներում /օտարման շերտ, պաշտպանական գոտի/ ֆիզիկական և իրավաբական անձանց սեփականության իրավունքով պատկանող հողամասերի տնօրինման և օգտագործման իրավունքների իրականացման հնարավորությունները սահմանափակվում են:
         Ըստ էության վերոնշյալ անձինք կշարունակեն դե յուրե տիրապետել իրենց սեփականությունը, սակայն դե ֆակտո կզրկվեն իրենց սեփականությունը տնօրինելու իրավունքից:
        Ինչ վերաբերում է օգտագործման իրավունքի սահմանափակմանը, ապա նշենք, որ, նույնպես ելնելով նախագծի 10-րդ հոդվածի 2-րդ մասից, համապատասխան անձինք այլևս չեն կարողանա փաստացի օգտագործել իրենց սեփականությունը:
      Բացի այդ, ավելացնենք, որ նախագծի 10-րդ հոդվածի 3-րդ մասում նշվում է <<կայարանամիջյան>> բառը, որն, ըստ էության, վերաբերում է միայն ընդհանուր օգտագործման երկաթուղային գծերին, այսինքն՝ ստացվում է այնպես, որ ոչ ընդհանուր երկաթուղային գծերի օտարման շերտերի և պաշտպանական գոտիների տարածքներում համապատասխան անձանց սեփականության իրավունքով պատկանող հողամասերից փաստացի զրկման հարցը ընդհանրապես չի էլ քննարկվում:
      Նման սահմանափակումները, ինչպես արդեն նշվել է նախկինում, չեն  համապատասխանում ՀՀ Սահմանադրության 31-րդ հոդվածին, համաձայն որի՝ յուրաքանչյուր ոք իրավունք ունի իր հայեցողությամբ տիրապետելու, օգտագործելու, տնօրինելու և կտակելու իր սեփականությունը ու 3-րդ հոդվածին, համաձայն որի՝ մարդը, նրա արժանապատվությունը, հիմնական իրավունքներն ու ազատությունները /որոնց մեջ մտնում է նաև սեփականության իրավունքը/ բարձրագույն արժեքներ են: Պետությունը ապահովում է մարդու և քաղաքացու հիմնական իրավունքների և ազատությունների պաշտպանությունը՝ միջազգային իրավունքի սկզբունքներին ու նորմերին համապատասխան: 
      Բացի այդ, նախկինում նույնպես նշվել է, որ ՀՀ կողմից 2002 թվականի ապրիլի 26-ին վավերացված <<Մարդու իրավունքների և հիմնարար ազատությունների պաշտպանբության մասին եվրոպական կոնվեցիայի>> 1-ին Արձանագրության 1-ին հոդվածը յուրաքանչյուր ֆիզիկական և իրավաբանական անձի համար երաշխավորում է իր գույքից անարգել օգտվելու իրավունք, իսկ ՀՀ Սահմանադրության 8-րդ հոդվածը սահմանում է, որ ՀՀ-ում ճանաչվում և պաշտպանվում է սեփականության իրավունքը: 
           2. Նախագծի 15.1 հոդվածի 1-ին մասում նշվում է. <<Օտարման շերտի չափերը սահմանվում են կառավարության կողմից հաստատված նորմերի հիման վրա մշակված ճարտարապետաշինարարական նախագծերով` հաշվի առնելով սույն օրենքի հավելվածում նշված հողապաստառի չափերը>>: Նման ձևակերպմամբ պարզ չէ, թե ով է սահմանելու օտարման շերտի չափերը, եթե վերջիններս սահմանվելու են ՀՀ կառավարության որոշմամբ, ապա անհրաժեշտ է, որ դա հստակ ձևակերպվի:
	Ընդունվել է , մասնակի: Նախագծի 10-րդ հոդվածը խմբագրվել է: 
Միաժամանակ, ՀՀ տրանսպորտի և կապի նախարարությունը հաշվի առնելով ՀՀ արդարադատության նախարարության,  ՀՀ  կառավարության աշխատակազմի տարածքային զարգացման և բնապահպանության, իրավաբանական  վարչությունների  դիրքորոշումը ամբողջությամբ լրամշակել է Օրենքի նախագիծը: Արդյունքում, օրենքի նախագծից հանվել են երկաթուղու պաշտպանական գոտու սահմաններում լիազոր մարմնի համաձայնեցմամբ քաղաքաշինական  և այլ գործողություններ կատարելու պահանջը և հստակ սահմանվել են երկաթուղու պաշտպանական գոտու սահմաններում նախատեսված  արգելքները, ինչպես նաև  նախագծի անցումային դրույթներում նախատեսվել է դրույթ, որով կարգավորվել է մինչև սույն օրենքի ուժի մեջ մտնելը  երկաթուղային գծերի օտարման շերտի  և պաշտպանական գոտու սահմաններում օրինական հիմունքներով այլ անձանց  սեփականության իրավունքնով  պատկանող հողամասերի, ինչպես նաև  կառուցված շենք-շինությունների հետագա ճակատագիրը:  
Նշենք, նաև, որ Նախագծի 10-րդ հոդվածի 3-րդ մասում նախատեսված  դրույթի նպատակն է ամրագրել, որ մինչև  սույն օրենքի ուժի մեջ մտնելը օրինական հիմունքներով ձեռք բերված՝ երկաթուղու օտարման շերտի, պաշտպանական գոտու սահմաններում գտնվող հողամասերը, կառուցված շենք-շինությունները չեն օտարվելու, ինչը ամենևին չի նշանակում, որ նշված տարածքներում  սեփականություն ունեցող անձինք դուրս են մնալու պետական կարգավորումից և իրավունք ունեն  կամայական, առանց օրենքով նախատեսված պահանջների, շինարարական   նորմերի պահպանման օգտագործել իրենց սեփականությունը՝ խախտելով այլ  անձանց՝ տվյալ դեպքում Հայաստանի Հանրապետության (երկաթուղային տրանսպորտի օբյեկտները հանդիսանում են պետական սեփականություն) շահերը: 
       Օրենքի նախագծի 15.3-րդ հոդվածում նշված արգելքները որևէ կերպ չեն զրկում անձին իր սեփականությունը տնօրինելու իրացունքից (անձը կարող է ազատ որոշել իր գույքի  ճակատագիրը), այլ արգելում են այն  գործողությունների, որոնց կատարումը  կարող է վտանգ առաջացնել ինչպես այդ տարածքում սեփականություն ունեցող անձանց, այնպես էլ  այլ անձանց, հանրության (խոսքը վերաբերվում է հանրային ծառայություններ մատուցող  երկաթուղային տրանսպորտին , որը հանդիսանում է առավել վտանգի աղբյուր) համար:   























2. ՀՀ հողային օրենսգրքի 14-րդ հոդվածի  3-րդ մասի համաձայն ՝ էներգետիկայի, կապի, տրանսպորտի, կոմունալ ենթակառուցվաշքների  օբյեկտների կառուցման  ու սպասարկման համար տրամադրվող կամ  ձեռք բերվող հողամասերի չափերը որոշվում են  հաստատված նորմերով կամ  նախագծային, տեխնիկական  փաստաթղթերով: Օրենքի նախագծի 15.1 հոդվածի 1-ին մասում հստակ նշված է, որ երկաթուղու օտարման շերտի չափերը սահմանվում են ճարտարապետաշինարարական նախագծով, որը պետք է մշակվի ՀՀ կառավարության կողմից հաստատված նորմների հիման վրա:


      

Մ. ՎԱՐԴԱՆՅԱՆ





